
TODHCHAÍ DHIGITEACH 
NA HEORPA A MHÚNLÚ

Cé a bhainfidh leas as cur chuige digiteach an Aontais?

GACH EORPACH
A bhuí leis an teicneolaíocht cuirtear 
feabhas ar shaol laethúil gach 
saoránaigh.

GNÓLACHTAÍ
Is ar théarmaí córa a bhunaítear 
agus a mhéadaítear gnólachtaí, agus 
is ar théarmaí córa a théann siad 
i mbun nuálaíochta agus in iomaíocht 
le chéile freisin.

Tá an claochlú digiteach ag dul i bhfeidhm ar shaol gach duine. A bhuí le 
straitéis dhigiteach an Aontais, is chun leas na saoránach, na ngnólachtaí agus 
an phláinéid a rachaidh sé sin i gcomhréir le luachanna an Aontais.

AN PLÁINÉAD
Cuidíonn teicneolaíochtaí digiteacha 
leis an Aontas a bheith neodrach 
ó thaobh na haeráide de.

Cad a dhéanfaimid?

Teicneolaíocht atá in 
oiriúint don phobal

Geilleagar digiteach atá 
cothrom agus iomaíoch

Sochaí oscailte 
dhaonlathach 
inbhuanaithe

Teicneolaíocht atá in oiriúint don phobal

   Infheistíocht a dhéanamh in inniúlachtaí digiteacha gach Eorpaigh;

   Daoine a chosaint ar chibearbhagairtí (an haiceáil, bogearraí éirice, goid 
chéannachta);

   Deimhin a dhéanamh de go bhforbrófar an Intleacht Shaorga ar bhealaí 
a n‑urramóidh cearta daoine agus ar bhealaí a fhágfaidh go mbeidh 
iontaoibh ag daoine aisti;

   Dlús a chur leis an leathanbhanda sárthapa a sholáthar go céimneach 
i dtithe, i scoileanna agus in ospidéil ar fud an Aontais;

   Inniúlacht sár‑ríomhaireachta na hEorpa a mhéadú chun réitigh nuálacha le 
haghaidh an leighis, an iompair agus an chomhshaoil a fhorbairt.

Geilleagar digiteach atá cothrom 
agus iomaíoch

Sochaí oscailte dhaonlathach inbhuanaithe

   A chur ar a chumas do phobal bríomhar de ghnólachtaí 
nuathionscanta agus FBManna atá nuálach agus a mbeidh 
fás mear fúthu teacht ar mhaoiniú agus a chur ar a chumas 
méadú freisin;

   Gníomh um Sheirbhísí Digiteacha a mholadh chun freagracht 
na n‑ardán ar líne a threisiú agus chun rialacha i dtaca le 
seirbhísí ar líne a shoiléiriú;

   Deimhin a dhéanamh de go mbeidh rialacha an Aontais 
oiriúnach dá bhfeidhm sa gheilleagar digiteach;

   A chinntiú gur ar théarmaí córa a bheidh na cuideachtaí uile ag dul in iomaíocht le chéile san 
Eoraip;

   An teacht atá ar shonraí ardcháilíochta a mhéadú agus deimhin a dhéanamh de ag an am 
céanna go gcosnaítear sonraí pearsanta agus sonraí íogaire.

   Leas a bhaint as an teicneolaíocht chun cuidiú leis an Eoraip a bheith neodrach ó thaobh na 
haeráide de faoi 2050;

   Astaíochtaí carbóin na hearnála digití a laghdú;

   Saoránaigh a chumhachtú trí rialú agus trí chosaint is fearr ar a gcuid sonraí 
a thabhairt dóibh;

   Spás Eorpach le haghaidh sonraí sláinte a chruthú chun taighde, diagnóisiú 
agus cóireáil spriocdhírithe a spreagadh;

   Bréagaisnéis ar líne a chomhrac agus éagsúlacht ábhair, ar 
féidir iontaoibh a chur ann, a chothú sna meáin.

Is éard a dhéanfaidh an tAontas:

An Eoraip - ceannaire domhanda

   féachaint le bheith ina eiseamláir dhomhanda don 
gheilleagar digiteach;

   tacaíocht a thabhairt do gheilleagair atá i mbéal 
forbartha leis an digitiú;

   caighdeáin dhigiteacha a fhorbairt agus iad a chur chun 
cinn go hidirnáisiúnta.

